Maandag

Hand. 9: 1 -6; 10 — 12. Hand. 22: 10 — 16. Tema: "Christus maak van sy vervolgers
predikers van die evangelie." Op die Damaskuspad stop die Here 'n man wat sy kerk
se eredienste in Damaskus puinhope (dus sonder predikers en die tekens van die
Here) wil maak. Die Here Jesus stop hierdie man dood in sy spore en maak hom
sonder dat Hy die Here ken 'n prediker van die evangelie en bedienaar van sy doop
en nagmaal (die tekens van die Here). Wat met Paulus op die Damaskuspad gebeur
is nie n bekering nie. Ons moet die verskil sien tussen wat die Here doen met Paulus
op die pad op pad na Damaskus toe en wat die Here met Paulus in Damaskus in
Reguitstraat doen. Kyk wat sé Ananias vir Paulus in Reguitstraat binne in die stad
Damaskus: “En nou, waarom aarsel jy nog? Staan op en laat jou doop en jou sondes
afwas, terwyl jy sy Naam aanroep.” (Hand. 22: 16) Om die Naam van die Here aan
te roep is nie sommer net 'nritueel of 'n mantra soos in die Oosterse godsdienste nie.
Om die Naam van die Here aan te roep beteken hier om jou geloof in Jesus as Here
en Christus te stel. Hier word Paulus deur Ananias opgeroep om in Jesus Christus te
glo en sy geloof in Jesus as Christus en Here te bely terwyl hy gedoop word. Paulus
ontvang die vergifnis van Jesus Christus deur sy geloof en ook die teken van die
doop dat Hy ingelyf is in Christus. Daarom verklaar Ananias (volgens Handelinge 9:
17) dat Paulus met die Heilige Gees vervul word in Reguitstraat, volgens Handelinge
22 deur sy geloofsbelydenis in Jesus Christus. Dit is wat hier in Reguitstraat gebeur.
Paulus kom tot geloof, bely sy geloof, word deel van die vergifnis van sondes deur
die Heilige Gees en word gedoop. Dit het glad nie op die pad op pad na Damaskus
gebeur nie. Op die Damaskuspad gebeur iets heeltemal anders. Hier maak die Here
van Paulus 'n apostel, net soos die ander twaalf, terwyl hy nog nié glo in Jesus
Christus nie en besig is om Jesus Christus te vervolg. Preek beskikbaar op Google
by ngkerklevubu.co.za Ds. Petrus.

Dinsdag

Hand. 9: 1 - 6; 10 — 12. Hand. 22: 10 — 16. Tema: "Christus maak van sy vervolgers
predikers van die evangelie." Die Here maak van 'n ongelowige Paulus wat Hom
vervolg op die Damaskuspad 'n apostel. Ananias stel dit s6: “Die God van ons
vaders het jou uitverkies om sy wil te ken, om die Regverdige te sien en om sy stem
te hoor, want jy sal voor alle mense vir Hom 'n getuie wees van wat jy gesien en
gehoor het.” (Hand. 22:14) Ananias stel dat die verskyning was sodat Paulus Jesus
kon SIEN EN HOOR, sodat hy kan GETUIG oor wat hy gesien en gehoor het. Om
die Here Jesus self te gesien en gehoor het in 'n verskyning na sy opstanding, was
die kwalifikasie om 'n apostel te wees volgens Petrus met die eerste gemeente-
vergadering van die Christelike Kerk. (Handelinge 1: 20b — 22) Dit is soos Lukas self
dit stel in Lukas 24: “Kyk na my hande en my voete, dit is Ek selfl Vat aan my, en
kyk, - 'n gees het nie vleis en bene soos julle sien dat Ek het nie ... So staan daar
geskryf dat die Christus moet ly en op die derde dag uit die dood opstaan, en dat in
sy Naam bekering tot die vergewing van sondes aan alle nasies verkondig moet
word. Julle moet by Jerusalem begin en getuies van hierdie dinge wees. Die apostel
Johannes wys sy kwalifikasie om apostel te wees in op hierdie besondere wyse



begin: “Wat van die begin af was, wat ons gehoor het, wat ons met ons oé gesien
het, wat ons aandagtig bekyk het, en wat ons hande aangeraak het aangaande die
Woord van die Lewe, dit verkondig ons aan julle.” (1 Joh. 1: 1) Johannes is ‘n
apostel omdat Hy die Here Jesus gesien, gehoor en aan Hom geraak het! Paulus
het tydens sy lewe tot en met die gebeurtenis op die Damaskuspad , die Here Jesus
tydens sy werk op aarde en na sy opstanding uit die dood nié gesien of gehoor nie.
Met hierdie verskyning sien en hoor Paulus die opgestane Here Jesus net soos die
elf apostels Jesus in die bo-kamer van die huis van Maria, die ma van Johannes
Markus gesien het. S6 maak Jesus Christus hom 'n apostel wat die Here self gesien
en gehoor het. Preek beskikbaar op Google by ngkerklevubu.co.za Ds. Petrus.

Woensdag

Hand. 9: 1 —-6; 10 — 12. Hand. 22: 10 — 16. Tema: "Christus maak van sy vervolgers
predikers van die evangelie." Die Here sé vir Paulus hy is aangestel as dienskneg,
dit is as apostel. Paulus moet na Damaskus gaan en daar sal die Here vir hom

sé wat hy moet doen. Die Here maak Paulus éérs apostel en t6é kom Paulus in
Damaskus tot geloof. Was dit anders as met die ander apostels? Ditis die
opvallende! Wanneer het die ander apostels wat saam met die Here geleef en
gewerk het tot geloof gekom in Hom as die Here wat moes ly, sterf en uit die dood
uit opstaan? Lukas beskryf dit duidelik. Paulus vra toe die Here Jesus hom stop:
“Wie is u Here?” Die dissipels se reaksie toe hulle die opgestane Here sien is: “Hulle
was verskrik en beangs en het gedink hulle sien 'n gees. (Luk. 24: 37) Nié één van
die twaalf het in Jesus geglo as die Christus wat moes ly en uit die dood uit opstaan
nie. Daarom het Judas Jesus verraai toe Hy met sy taak (om te ly) voorgegaan het.
Petrus het Hom verloén en al die ander het Hom verlaat. Hulle het nie een in sy
lyding en opstanding geglo nie. Toe die Here sy lyding en opstanding die eerste keer
aangekondig het, het Petrus gesweer dat God nooit so iets sou toelaat nie. (Mat. 16:
22) en toe die Here dit die tweede keer doen het Johannes en Jakobus hulle self
aangebied om Jesus se opvolgers te word as Hy sou dood gaan en nie meer hier is
nie. (Mat. 20: 20) Wanneer het die Here hulle as apostels aangestel? Terwyl hulle
nié in hom geglo het soos wat Hy die Christus is nie! Net soos vir Paulus! Eers met
sy verskyning stel Lukas (nadat Jesus wéér vir hulle verduidelik het dat Hy moes ly
en uit die dood uit opstaan), met sy verskyning aan hulle dat: “Daarop het hy hulle
verstand geopen om die Skrifte te verstaan.” Wat met Paulus gebeur is presies wat
met al die ander apostels ook gebeur het: éérs aangestel as apostels en daarna het
hulle tot geloof in Jesus as die Christus gekom! Preek beskikbaar op Google

by ngkerklevubu.co.za Ds. Petrus.

Donderdag

Hand. 9: 1 — 6; 10 — 12. Hand. 22: 10 — 16. Tema: "Christus maak van sy vervolgers
predikers van die evangelie." Met hierdie magsdaad met Paulus wys die Here hoe
Hy sy kerk bewaar, instand hou en uitbrei! Die Joodse Raad in Jerusalem wou van
die aanbidding van Jesus Christus en sy eredienste, puinhope maak onder die
vaandel van Joodse geestelikheid. Hulle wou die Christus, halle Christus maak soos



hualle die Christus wou hé. Dit is 'n "Christus" wat bevestig dat hulle liefde vir God en
mense is reg, en hulle liefde maak hulle God se bemagtigdes en verteenwoordigers
op aarde. Hulle wou 'n "Christus" hé wie hulle by mense sou verteenwoordig as
bemagtigde geestelike leiers om ander te leer hoe om lief te hé en te wys dat wie nie
soos hulle is nie, liefdelose mense is. Hulle wou die aanbidding van Jesus Christus
wie ly en uit die dood uit opstaan vir mense wie se liefde nie reg is nie, en net reg is
deur sy verlossingswerk, 'n puinhoop maak. Dit was Paulus se geestelike drif.
Paulus wou aan die aanbidding van Jesus Christus in Damaskus 'n einde maak deur
Christene gevange te neem, te boei en na Jerusalem te bring om gegesel en dood te
maak. Dit is wat die Jode in elke stad in die volgende maande en jare gedoen met
hulle wie Jesus Christus aanbid! Dink jouself vir een oomblik in so 'n situasie in! Ons
in hierdie dorp hoor hier kom 'n gevolmagtigde van die, in ons taal, Algemene
Sinode, met die volmag deur die kerk en die regering om werklike arrestasies te
doen van mense wat nie aanbid soos hulle voorskryf aanbid moet word nie. En net
daarna hoor ons: “Daardie man is nou hier by ons en besig om vir mense te preek
dat hulle God nie moet aanbid soos die Algemene Sinode voorskryf nie.” Dit is
presies hierdie omkering wat die Here Jesus gedoen het. Paulus gaan om die
aanbidding van Jesus Christus in Damaskus 'n puinhoop te maak onder die
magtekens van Joodse godsdiens en die eerste ding wat hy in Damaskus doen is
om te preek dat Jesus die Christus is, op s6 'n wyse dat hy die Jode deurmekaar
maak. (Hand. 9: 19 b en 21) Preek beskikbaar op Google by ngkerklevubu.co.za Ds.
Petrus.

Vrydag

Hand. 9: 1 —-6; 10 — 12. Hand. 22: 10 — 16. Tema: "Christus maak van sy vervolgers
predikers van die evangelie." Ons is vandag in 'n soortgelyke posisie soos die van
daardie Christene in Damaskus. Ons hoor ook dat die geestelikes van ons eie kerk
stuur nou mense uit om van die aanbidding van Jesus Christus 'n puinhoop in ons
dorpe en stede te kom maak! In ons eie kerk en eie fakulteite het mense besluit ons
aanbidding van Jesus Christus is verkeerd. Hulle wil nou ons aanbidding van
Christus 'n puinhoop maak vir dié tipe Christus wat hulle nou vir hulle self sien. Die
woorde wat waarmee hulle ons aanbidding aanval, is “fundamentaliste/-me” en
“‘missionaal”.

Fundamentalisme is wat ons, volgens hulle, verkeerd is/doen. Missionaal is wat ons,
volgens hulle, nié doen nie, maar moet doen.

Fundamendalisme: wanneer ons Christus aanbid en dien soos ons dit doen, is ons
nou gebrandmerk as fundamentaliste. Daarom lei hulle nou studente op om ons van
ons fundamentalisme te kom verlos.

Missionaal: Die ander manier waarop ons die verkeerde Christus nou sou aanbid is
verwoord in die nuwe slagspreuk “missionaal.” Die sending wat die Here vir ons
gegee het, is nie meer die verkondiging van die evangelie van Jesus die Christus en
die bediening van die doop en nagmaal nie. Dit is nou om missionaal te wees. Jy is
missionaal as jy God verteenwoordig met een of ander vorm van gewone
gemeenskapsdiens soos strate skoonmaak en dakke regmaak in 'n gemeenskap



anders as jou eie. Dis kerkvergaderings waar mense hulle nou self sien as
bestuurders van spiritualiteit en opgeleide studente wat ingesteld is om
“fundamentalisme” te kom uitroei, wil werklik ons aanbidding van Jesus Christus 'n
puinhoop kom maak, en studente is daarvoor opgelei en bemagtig. Wat is ons
reaksie as hierdie gerugte hoor: “Hulle stuur nou studente uit, geestelike leiers uit, en
spirituele beraders uit om ons aanbidding van Jesus te kom verander vir hulle
Christus-visie"?

Ons EERSTE REAKSIE moet wees: Kom ons wag en kyk of die Here hulle nie dalk
predikers van sy evangelie gaan maak nie, want dit is wat die Here doen - soos met
Paulus! Preek beskikbaar op Google by ngkerklevubu.co.za Ds. Petrus



